
ANNOTATION: 
Ushbu maqolada diskret matematika fanining 
“Mulohazalar algebrasi” bo‘limi bo‘yicha 
tuziladigan topshiriqlar turlari (I–III darajalar) 
tahlil qilinadi hamda ushbu topshiriqlar 
talabalarning intellektual kompetentligini 
rivojlantirishdagi roli ilmiy-uslubiy yondashuv 
asosida yoritiladi. Tadqiqotda Bloom 
taksonomiyasiga asoslangan kompetensiya-
harakatlar modeli va mantiqiy fikrlash bosqichlari 
asosida ta’lim samaradorligini oshirish omillari 
ko‘rsatilgan. 
 
KEYWORDS: intellektual kompetentsiya, Bloom 
taksonomiyasi, topshiriqlarning 3 darajasi, 
mulohazalar algebrasi, rivojlanuvchi 
kompetentsiyalar. 

Kirish 
Zamonaviy axborot-

kommunikatsiya texnologiyalari 
sharoitida talabalar uchun mantiqiy 
fikrlash, algoritmik yondashuv va 
murakkab vaziyatlarda mustaqil 
qaror qabul qilish 
kompetensiyalarining rivojlanishi 
muhim ahamiyat kasb etadi. 
Diskret matematikaning asosiy 
bo‘limlaridan biri bo‘lgan 
mulohazalar algebrasi ushbu 
kompetensiyalarni shakllantirishda 
tayanch o‘rinni egallaydi. 

Mulohazalar algebrasi 
masalalarini yechish orqali talaba 
mantiqiy belgilarning mazmunini 
chuqur anglaydi, mulohazalar 
ustida amaliy va nazariy 
operatsiyalarni bajaradi, murakkab 
formulalarni soddalashtirish, tahlil 
qilish va isbotlash ko‘nikmasini 
egallaydi. Bu esa uning intellektual 
kompetentligini bosqichma-bosqich 
yuksaltiradi. 

Asosiy qism 
Mulohazalar algebrasi – formal 

mantiqning asosiy bo‘limi bo‘lib, 
unda mulohazalar, ularning o‘zaro 
bog‘lanishlari, mantiqiy amallar va 
rostlik qiymatlari ustida 
operatsiyalar o‘rganiladi. 

Intellektual kompetensiya esa 
talabaning: 

 mantiqiy fikrlash, 
 analitik yondashuv, 
 algoritmik modellashtirish, 
 abstrakt fikrlash, 
 mustaqil qaror qabul qilish 
kabi ko‘nikmalarni 

egallaganligini bildiradi. 
Mulohazalar algebrasi 

bo‘yicha bajariladigan har bir 
turdagi topshiriqlar ushbu 

kompetensiyaning ma’lum tarkibiy 
qismiga xizmat qiladi. 

Mulohazalar algebrasi 
topshiriqlarini belgilangan darajalar 
bo‘yicha tuzish – o‘qitish jarayonini 
tizimli, bosqichma-bosqich va 
kompetensiyaga yo‘naltirilgan 
shaklda tashkil qilish imkonini 
beradi. 

I-tur topshiriqlar 
(Boshlang‘ich daraja) – asosiy 
tushunchalarni shakllantirish. 

Bloom taksonomiyasining 
bilish, tushunish kategoriyasiga 
to‘g‘ri keladi. 

Bu turdagi masalalar 
quyidagilarni o‘z ichiga oladi: 

 mantiqiy belgi va 
terminlarni aniqlash; 

 inkor, konyunksiya, 
dizyunksiya, implikatsiya 
kabi amallarni qo‘llash; 

 rostlik jadvallarini tuzish; 
 oddiy formulalarning 

rost/yolg‘onligini aniqlash. 
Bu turdagi topshiriqlarni 

bajarish orqali asosiy mantiqiy 
fikrlash, tushunchalarni qo‘llash, 
analitik fikrlashga tayyorlanish kabi 
kompetensiyalar rivojlanadi. 

II-tur topshiriqlar (O‘rtacha 
murakkab daraja) – tahlil va qo‘llash 
ko‘nikmasini rivojlantirish. 

Bloom tasnifi: qo‘llash, tahlil. 
Bu masalalarga quyidagilar 

kiradi: 
 murakkab formulalarni 

soddalashtirish; 
 teng qiymatliklarini topish; 
 De Morgan qonunlarini 

qo‘llash; 
 MDNSH, MKNSH ga 

keltirish; 
 formulalarni taqqoslash va 

tahlil qilish. 

Rivojlanadigan 
kompetensiyalar: strukturaviy 
tahlil, funksional fikrlash, 
muammoni matematik 
modellashtirish. 

III-tur topshiriqlar (yuqori 
daraja: ijodiy va ilmiy izlanish) – 
innovatsion fikrlash va tadqiqot 
ko‘nikmasini shakllantirish. 

Bloom tasnifi: sintez, 
baholash, yaratish. 

Ushbu turga quyidagilar 
kiradi: 

 Karno kartasi yordamida 
minimallashtirish; 

 Jegalkin ko‘phadini qurish; 
 funksional to‘liqlikni 

isbotlash; 
 mantiqiy sxemalar yaratish; 
 muayyan masalaga optimal 

mantiqiy model ishlab 
chiqish. 

Yuqori darajadagi 
topshiriqlarni bajarish quyidagi 
kompetensiyalarni rivojlantirishga 
xizmat qiladi: ilmiy-isbotlash, 
tanqidiy fikrlash, ijodiy faoliyat, 
optimallashtirilgan yechim yaratish.

 
Quyidagi jadvalda har bir topshiriq darajasining kompetensiyalarni 

rivojlantirishga ta’siri ko‘rsatiladi: 

Daraja 
Rivojlanadigan 

kompetensiyalar 
Topshiriqlar Fikrlash turi 

I-tur 

Asosiy mantiqiy 
fikrlash, 
tushunchalarni 
qo‘llash 

mantiqiy belgi va terminlarni 
aniqlash, mantiqiy amallarni 
qo‘llash, chinlik jadvalini tuzish, 
oddiy formulalarning qiymatini 
aniqlash va hokazo. 

Reproduktiv 

II-tur 
Tahliliy fikrlash, 
strukturaviy 
modellashtirish 

murakkab formulalarni 
soddalashtirish, mantiq 
qonunlarini qo‘llash, MDNSH, 
MKNSH ga keltirish, formulalarni 
taqqoslash va tahlil qilish va 
hokazo. 

Tahliliy 

III-tur 

Tanqidiy fikrlash, 
ilmiy-isbotlash, 
ijodiy yechim 
yaratish 

Minimallashtirish masalalari, 
Jegalkin ko‘phadini qurish, 
funksional to‘liqlikni isbotlash, 
mantiqiy sxemalar yaratish, 
muayyan masalaga optimal 
mantiqiy model ishlab chiqish va 
hokazo. 

Produktiv 

 
Bu taqqoslov shuni 

ko‘rsatadiki, mulohazalar algebrasi 
topshiriqlari talabaning intellektual 
kompetentligini ketma-ket, 
pog‘onama-pog‘ona rivojlantiradi. 

Mulohazalar algebrasi 
topshiriqlari intellektual 
kompetentlikka ta’sirining ilmiy 
tahlilini quyidagi sxema yordamida 
aks ettirishimiz mumkin:

1-rasm. Topshiriqlarning intellektual kompetentlikka ta’siri 

 
Abstrakt fikrlashning 

rivojlanishi - mantiqiy amallar va 
formal belgilar bilan ishlash 
abstrakt tafakkurni kuchaytiradi. 
Talaba real holatlarni formal 
modelga aylantirishni o‘rganadi. 

Strukturaviy va tizimli 
yondashuv - murakkab formulalarni 
soddalashtirish yoki 
MDNSH/MKNSH ni qurish 
talabaning: 

 tahlil qilish, 
 elementlarga ajratish, 
 qayta yig‘ish, 
 umumlashtirish 

kabi ko‘nikmalarini 
shakllantiradi. 
Algoritmik fikrlash - mantiqiy 

funksiyalarni algoritmga aylantirish 
– dasturlashda if, switch, boolean 
funksiyalarni tushunishda asos 
bo‘ladi. 

Innnovatsion fikrlash – III-tur 
topshiriqlar talabaning yangi 
mantiqiy sxemalar yaratish 
qobiliyatini rivojlantiradi: 

 elektron sxemalarda 
minimallashtirish 

 optimal algoritmlarni yaratish 
 sun’iy intellektda mantiqiy 

modellash 
Tadqiqot kompetensiyasi – 

Talabalar isbotlash, taqqoslash va 
minimallashtirish orqali ilmiy fikr 
yuritishni o‘rganadi. Bu esa ilmiy 
izlanishlarga asos yaratadi. 

Xulosa 
Xulosa sifatida shuni 

ta’kidlashimiz joizki, mulohazalar 
algebrasi bo‘limi bo‘yicha 
topshiriqlarni I, II va III darajalarga 
ajratish ta’lim jarayonini yanada 
samarali tashkil etishga imkon 
beradi. 

Har bir daraja talabalarning: 
 mantiqiy fikrlash 
 algoritmik va abstrakt 

tafakkur 
 ilmiy tahlil 
 ijodiy yondashuv 
 mustaqil qaror qabul qilish 

kompetensiyalarini izchil 
rivojlantirib boradi. 

Natijada talabalar nafaqat 
matematik mantiqni, balki 
dasturlash, axborot tizimlari 

loyihalash va texnik muammolarni 
hal qilish uchun zarur bo‘lgan 
intellektual ko‘nikmalarga ega 
bo‘ladi. 

